BODI YA MIKOPO YA WANAFUNZI WAELIMUYA @
JUU ZANZIBAR .

ESLB
MWONGOZ0O WA UTOAJI MIKOPO KWA WAOMBAII pe

WAPYA WA NGAZI YA DIPLOMA KWA MWAKA
WA MASOMO 2026/2027

1.0 UTANGULIZI

Bodi ya Mikopo ya Wanafunzi wa Elimu ya Juu Zanzibar (BMWEJ]Z) ni Taasisi ya Serikali
inayojitegemea ikiwa chini ya Wizara ya Elimu na Mafunzo ya Amali (WEMA) na imeanzishwa
chini ya Sheria Namba 2 ya mwaka 2024 baada ya kufutwa Sheria Namba 3 ya mwaka 2011.
Bodi ya Mikopo ya Wanafunzi wa Elimu ya Juu Zanzibar inajukumu la kutoa mikopo pamoja
na ufadhili wa masomo kwa wanafunzi wa elimu ya juu na kati pamoja na kukusanya
marejesho ya mikopo hiyo kwa lengo la kuufanya utaratibu wa utoaji mikopo kuwa endelevu.

Waombaji mikopo ya elimu ya juu kwa mwaka wa masomo 2026/2027
wanatakiwa kusoma na kuuelewa Muongozo huu kabla ya kutuma maombi ya
mkopo.

2.0 MAELEKEZO MUHIMU KWA WAOMBAJI WAPYA

Waombaji wote wa Mikopo kwa Ngazi ya Diploma kwa mwaka wa masomo 2025/2026 maombi
yao yataendelea kuwasilishwa kupitia mfumo maalum wa maombi ya mtandaoni unaojulikana
ZHELB Online Loans Application System (ZOLAS).

Mfumo wa ZOLAS umeunganishwa na mifumo ya Tasisisi nyengine za Elimu ya Juu, zikiwemo
Tume ya Taifa ya Vyuo Vikuu (TCU), Baraza la Mafunzo ya Ufundi (NACTVET), Baraza la Taifa
la Mitihani (NECTA), Bodi ya Mikopo ya Wanafunzi wa Elimu ya Juu Tanzania (HESLB),
Mamlaka ya Usaijli wa Matukio ya Kijamii ya Zanzibar (ZCSRA) na mfumo wa malipo wa Serikali
(ZANMALIPO).

Ili kuweza kutuma maombi kwenye mfumo wa ZOLAS, waombaji wote wanatakiwa kuzingatia
yafuatayo:

i. Kuwa na Kitambulisho cha Mzanzibari Mkaazi.

ii. Kuhakiki vyeti vyao vya kuzaliwa Mamlaka ya Usajli wa Matukio ya Kijamii ya Zanzibar
(ZCSRA) na kupatiwa Nambari maalum (Token) Kwa wasiofikia umri wa miaka 18.

iii. Nambari ya mtihani wa kidato cha nne iwe sawa na nambari aliyoituma kuwasilisha
maombi ya kujiunga na chuo.

iv. Majina matatu yanayotumika kwenye Kitambulisho cha Mzanzibari Mkaazi na kidato cha
nne yanalingane.

v. Ithibati ya ulinganisho (Equivalence) kutoka NECTA kwa kidato cha nne na sita,
NACTVET kwa Stashahada na TCU kwa Shahada na Shahada ya Uzamili kwa wahitimu

wa nje ya Tanzania.

vi. Kuwa na baruapepe (email) binafsi na ambayo haitobadilika kwa wakati
wote. Waombaiji wanasisitizwa kuhifadhi vizuri neno siri (password) zao

vii. Kuwa na nambari binafsi ya simu ya mkononi iliyosajiliwa na kutumika wakati wote.
Mwombaji atatakiwa kuweka nambari yake ya simu kwa kutumia “country code’
(255XO00KXXXX).

viii.Kufanya malipo stahiki ya maombi kwenye akaunti ya BMWEJ]Z baada ya kufungua
akaunti (profile) kwenye mfumo wa maombi wa ZOLAS na kupatiwa nambari ya
kumbukumbu (control number) ya kufanyia malipo hayo.

iX. Maombi ya mikopo yanapaswa kukamilishwa kwa kuweka taarifa sahihi, na
kuwasilishwa ndani ya wakati.

3.0 JINSI YA KUTUMA MAOMBI

Maombi ya mikopo yatumwe kupitia tovuti ya BMEJZ (https://zheslb.qgo.tz) na kubonyeza
kitufe cha Online Loan Application System.

Aidha, waombaji wanaweza kutuma maombi vyao kupitia kiunganishi  (/ink)
zolas.zheslb.go.tz/zolas

Ili kuweza kuwasilisha maombi, kila mwombaji anatakiwa kukamilisha hatua zifuatazo:

3.1 Kujisajili

Baada ya kubofya kiunganishi zolas.zheslb.go.tz/zolas utafunguka ukarasa ambao
mwombaji atapaswa kujaza nambari ya Kitambulisho cha Mzanzibar Mkaazi na nambari ya
mtihani wa kidato cha nne. Kwa walokuwa hawakufika miaka 18, wao watatakiwa kuweka

namba zao za cheti cha kuzaliwa pamoja na Tokeni namba ambayo amepewa baada ya
kuhakiki cheti cha kuzaliwa.

Angalizo:

e Majina matatu ya muombaji yanayotumika kwenye kitambulisho cha Mzanzibari na
kidato cha nne yawe yanalingana. Vyenginevyo utashindwa kusajiliwa na kuendelea na
hatua nyengine zinazofuata.

e Nambari ya mtihani wa kidato cha nne iwe sawa na nambari iliyotumika kuwasilisha
maombi ya kujiunga na chuo.

3.2 Kufungua Akaunti (ZHESLB Online Student Account)

Wakati wakuijisajili katika Mfumo wa ZOLAS, Mwombaji atatumiwa nambari maalum
(Verification Code) kwenye baruapepe aliyowasilisha. Ikitokea Verification Code
haikutumwa katika barua pepe, mwombaji atapaswa kwenda katika Forgot Password na
kufuata maelekezo yaliyopo mpaka kupata Verification Code. Mwombaji atapaswa kuitumia

https://zheslb.go.tz/

nambari maalum (Verification Code) kwa kuweka neno siri (create password) ambayo
ataitumia kwa kuingia kwenye Mfumo wa ZOLAS. Katika Mfumo wa ZOLAS, Mwombaji
atapaswa kutumia jina la utambulisho (username) ambayo ni nambari yake ya Kitambulisho
cha Mzanzibari Mkaazi au namba ya cheti chake cha kuzaliwa kwa walokuwa hajafika miaka
18.

3.3 Kutuma maombi

Ufunguzi wa akaunti unamwezesha mwombaji kutuma maombi kwa kufuata maelekezo
yaliyopo na kujaza kikamilifu kila kipengele husika ikiwa ni pamoja na waombaji wa mikopo
kulipa TZS 30,000/- ambazo ni gharama za maombi zinazolipwa kupitia Benki ya PBZ au
wakala wa benki hiyo. Malipo yatafanyika baada ya mwombaji kupatiwa nambari maalum
(control number). Malipo yatakayofanyika bila ya kutumia nambari maalum (contro/
number) hayatozingatiwa.

3.4 Sifa za Kupata Mkopo wa Diploma
Waombaji wa mikopo ambao maombi yao yanaweza kuzingatiwa wakati wa uteuzi ni:

a) Awe Mzanzibari.

b) Awe Mzanzibari mwenye cheti cha kuzaliwa ambacho kimehakikiwa na ZCSRA pamoja na
kupatiwa Tokeni kwa waombaji waliokuwa hawajatimia umri wa miaka 18.

c) Awe amewasilisha maombi yake kupitia mfumo wa mtandao wa maombi wa BMWEJZ ndani
ya muda maalum uliowekwa.

d) Awe amepata udahili kwenye Taasisi ya elimu ya juu au vyuo vya elimu ya kati
vinavyotambuliwa na mamlaka husika nchini.

e) Awe ameomba fani za vipaumbele vya Taifa (Kiambatisho Na. 1).

f) Asiwe na mkopo au udhamini wa masomo kutoka taasisi nyengine.

g) Ukomo wa umri wakati wa kutuma maombi usiozidi miaka 30.

Tanbihi: Kwa muombaji mkopo mwenye mahitaji maalum, hatokuwa na sifa zaidi ya
kuomba mkopo pamoja na kupata barua ya udahili tu. Inazingatiwa kuambatisha vielelezo
husika vya mahitaji maalumu katika mfumo wako wa maombi ya mikopo.

4.0 KUTANGAZWA MAJINA YA WAOMBAJI WALIOTEULIWA

Taarifa za wanafunzi wote walioteuliwa zinatarajiwa kutoka ndani ya mwezi wa Oktoba 2026
na zitakuwa zikipatikana katika akaunti za wanafunzi husika ambazo zimetumika kuombea
mikopo. Taarifa hizo pia huwasilishwa vyuoni mwao husika kwa hatu zao zaidi.

5.0 KUJAZA MIKATABA

Mkataba ni hati ya makubaliano baina ya BMWEJZ na mwanafunzi ambapo BMWEJZ itampatia
muombaji mafao stahiki baada ya muombaji huyo kutimiza masharti yote yaliyoainishwa
kwenye Mkataba.



5.1 MIKATABA YA WAOMBAJI WAPYA

Waombaji wapya walioteuliwa kupata mikopo watapaswa kujaza mikataba na kulipia ada ya
Mkataba ya TZS 35,000 kupitia Benki ya PBZ au wakala wa Benki hiyo ili kuweza kunufaika
na mafao yanayotolewa na BMWEJZ. Mwombaji aliyeteuliwa atapaswa kuingia kwenye akaunti
yake aliyoitumia wakati wa kuwasilisha maombi ya mikopo. Muda wa kujaza Mikataba mipya
ni baada ya uteuzi ambao utaanzia mwezi wa Oktoba hadi Disemba 31, 2026.

Kupitia akaunti hiyo, mwombaji atapatiwa nambari maalum ya kumbukumbu ya kufanya
malipo (Control Number) kabla ya kuendelea na hatua nyengine za kujaza mikataba.
5.2 MIKATABA YA WANUFAIKA WANAOENDELEA NA MASOMO

Wanufaika wa mikopo wanaoendelea na masomo mwaka 2026/2027 katika Taasisi mbalimbali
za Elimu ya Juu, watapaswa kuhuisha taarifa zao kulingana na mwaka wa masomo uliopo
pamoja na kuwasilisha matokeo ya mwaka uliomalizika. Hakutakuwa na gharama za kulipia
mkataba mpya. Muda wa kuhuisha taarifa zao utaanza Agosti 1 hadi Septemba 30, 2026

Tanbihi: Kwa mwanafunzi ambae hatohuisha taarifa zake kwa wakati, atakuwa
amejiondoa katika udhamini wa masomo kupitia BMWEJZ.

6.0 MAFAO KWA WAOMBAJI WA MIKOPO

6.1 Vipengele vya Mafao

Kwa kuzingatia uhitaji wa waombaji wa Mikopo, BMWEJZ italipa mafao yafuatayo katika
mwaka wa masomo 2025/2026:

Na. Mafao kwa waombaji wa | Kiwango cha Malipo TZS
mikopo ngazi ya Diploma

1. | Ada ya masomo Yote

2. | Ada ya mitihani Yote

2. | Posho la chakula na malazi 1M

3. | Bimaya afya 50,400

4, Posho la vitabu na viandikwa 200,000

6.2 Utaratibu wa Malipo

Posho la chakula na malazi, Posho la vitabu na viandikwa na Bima ya Afya zitalipwa moja kwa
moja kwenye akaunti ya benki ya mwanafunzi husika ambayo iko hai. Ada ya masomo na
mitihani zitalipwa moja kwa moja kwenye akaunti yaTaasisi husika.

Tanbihi: Inasisitizwa mwanafunzi kuwasilisha nambari yake ya akaunti iliyo sahihi na
ambayo ipo hai (active).



6.3 Maombi Kupitia Vituo vya Usaidizi (One Stop Center)

BMWEJZ kwa mwaka 2026/2027 imesitisha ufunguzi wa vituo vya usaidizi na badala yake
itajikita katika kuwapa uelewa wanafunzi wahitaji kupitia makundi tofauti. Kwa watakaokuwa
na changamoto milango iko wazi kuwasiliana na Bodi au hata kufika kwa msaada zaidi. Lengo
kuu la kufanya hivi ni kuweza kuwajenga wanafunzi juu ya matumizi ya mifumo ambayo ndiyo
chahcu ya maendeleo kwa sasa.

7.0 WAOMBAJI WA MIKOPO NJE YA NCHI

BMWEJZ inatowa udhamini kwa ngazi ya Stashahada kwa vyuo vya ndani ya Nchi tu.
Hakutokuwa na udhamini kwa wanafunzi wa stashahada kwa wanaokwenda kusoma nje ya
Nchi kwa mwaka 2026/2027.

8.0 UTARATIBU WA MKOPO KWA WANAOREJEA MWAKA

Wanafunzi watakaorejea mwaka husika wa masomo watalazimika kuwasilisha barua rasmi
kutoka chuoni inayothibitisha uwepo wa taarifa hizo. Uongozi wa BMWEJZ ukiridhia
mwanafunzi husika atapatiwa nyongeza ya mwaka mmoja katika miaka yake ya masomo.

Tanbihi: Fursa hiyo ya kupatiwa mkopo kwa mwanafunzi itakuwa ni mara moja tu
katika miaka yake ya masomo.
9.0 RUFAA KWA WAOMBAJI WALIOKOSA MIKOPO

Wanafunzi watakaokosa kuchaguliwa kupata Mikopo ya BMWEJZ na hawakuridhika na
matokeo wanapaswa kuwasilisha malalamiko yao kwa kuandika barua kwa Mkurugenzi
Mtendaji Bodi ya Mikopo ya Wanafunzi wa Elimu ya Juu Zanzibar ndani ya mwezi mmoja baada
ya kutoka matokeo ya uteuzi.

10.0 WADHAMINI WA WANUFAIKA WA MKOPO NA WAJIBU WAO

Kila muombaji wa mkopo atakayeteuliwa atalazimika kuwa na wadhamini wawili. Wadhamini
wana wajibu wa kuthibitisha usahihi wa taarifa za waombaji na kutoa taarifa zao binafsi
ambazo zitawasilishwa wakati wa kujaza mkataba wa mkopo.

Aidha, Wadhamini wanatakiwa kuhakikisha mikopo inarejeshwa na wanapaswa kufahamu
mahali wakopaji walipo na kutoa ushirikiano kwa bodi ili kuwezesha kumpata mnufaika.

Sifa kuu za Mdhamini ni:
e Awe Mzanzibar mwenye kitambulisho cha Mzanzibar mkaazi
e Awe ameajiriwa (angalau mdhamini mmoja)
e Awe na kitambulisho cha ZSSF au Kazi

e Awe hajafika miaka 55



11.0 UREJESHAJI MIKOPO

Mnufaika atapaswa, baada ya kipindi cha ahueni au ndani ya kipindi kitakachoamuliwa na
BMWEJZ kuijuilisha BMWEJZ anuani yake ya mawasiliano, kuanza kurejesha mkopo na ikiwa
ameajiriwa, kumpa taarifa mwajiri wake kukata kiwango cha fedha kutoka katika mshahara
wake na kukiwasilisha kwa BMWEJZ kwa namna ambayo BMWEJZ itaelekeza.

Mwanafunzi au mnufaika anaweza kurejesha mkopo mapema kwa kufanya malipo kabla ya
kumaliza masomo au kipindi cha ahueni. Aidha mnufaika anaweza kulipa deni lake lote kwa
mkupuo mmoja au kuongeza kasi ya kurejesha mkopo kwa namna atakavyoamua na kuitaarifu
BMWEJZ akiwa na uwezo wa kufanya hivyo

ANGALIZO: Mwombaji atakayetoa taarifa zisizo sahihi atakuwa amekwenda kinyume na
taratibu za kanuni na anaweza kuchukuliwa hatua za kisheria ikiwa ni pamoja na jina lake
kufutwa katika waombaji walioteuliwa kupatiwa mikopo.

Ikiwa mwanafunzi au mnufaika atafariki, wadhamini wake au mtu wake wa karibu watapaswa
kutoa taarifa rasmi BMWEJZ pamoja na kuambatanisha vielelezo vya kufariki kwa mnufaika ili
uongozi wa Bodi upitie na ukiridhika navyo vitawasilishwa Bodi ya Uismamizi BMWEJ]Z kwa
hatua za kusamehewa mkopo huo.

12.0 UKOMO WA UDHAMINI WA MKOPO WA DIPLOMA

Mkopo kwa ngazi ya Diploma utafika kikomo pindipo mnufaika atafikwa na mazingira
yafuatayo:

a) Kashindwa kuendelea na masomo (Disco)

b) Kaaondoka chuoni bila taarifa

c) Kasimamishwa chuo kwa sababu za kinidhamu

d) Kushindwa kuwasilisha matokeo ya kumaliza mwaka
e) Ameomba mwenyewe kusimamisha mkopo

ANGALIZO: Kwa mwanafunzi yoyote ambaye atabadilisha fani au chuon bila ya ithibati kutoka
BMWEJZ mkopo wake utasita haraka iwezekanavyo.

Imetolewa na:



MKURUGENZI MTENDAJI,
BODI YA MIKOPO YA WANAFUNZI WA ELIMU YA JUU,
ZANZIBAR

KWA MAWASILIANO

Email. info@zhelb.qgo.tz

Website: https.//zhelb.go.tz

Mobile +255777607509/ +255777348967

ANUWANTI.:

MKURUGENZI MTENDAJI,

BODI YA MIKOPO YA ELIMU YA JUU,
P.0.BOX 3344,

ZANZIBAR.

Kiambatisho Na. 1: FANI ZA KIPAUMBELE

Uteuzi wa waombaji, mbali na kuangalia sifa za kitaaluma na vigezo vyengine, hufanywa kwa
kuzingatia vipaumbele vya Taifa ambavyo hupitiwa upya kila baada ya miaka mitatu. Fani za
Vipaumbele vya Taifa kwa mwaka wa masomo 2026/2027 vinajumuisha:

Eneo Fani

Uhandisi Petroleum Engineering, Environmental Engineering (Oil and Gas), Chemical
Engineering, Mechanical engineering, Mining Processing Engineering,
Irrigation Engineering, Civil engineering, Shipping and Port engineering,
Marine engineering technology, Electronics and Telecommunication
Engineering, Water Resources and Irrigation Engineering, Automotives
engineering, Electrical with renewable energy engineering, Digital design and
Development

Afya Medical imaging and Radiology, Anaesthesiology, Dentistry, Physiotherapy,
Pharmacy, Nursing and Midwifery, Clinical Officer, Biomedical engineering,
Laboratory

Kilimo na Mifugo Aquaculture, Plant Breeding, Plant Pathology, Soil science Disciplines, Bio-
processing and post-harvest, Veterinary, Animal breeding, Food and
Nutrition, Horticulture, Animal Husbandry, Agronomy, Seed Technology

Ualimu Sayansi Science and Mathematics, Geography, English, History, Kiswabhili, Special
Needs,

Utalii Cultural heritage and Conservation, Hospitality, Language Professions,
Tourism Marketing and Management, Archaeology, Tourism Planning, Hotel
Management,

Uchumi wa Buluu | Fisheries Science, Marine Science, Shipping and Logistics Management,
Marine Engineering Technology, Maritime Transport and Nautical Science, Ol
and Gas Engineering, Mechanical and Marine Engineering, Artitecture and
Offshore Engineering,

Mazingira Disaster and Risk Management, Environmental science and management,
Water and Waste Management




Tehama Computer and software Engineering, Information systems and networks,
Computer Science, Information, Communication Technology

LIPA MKOPO NA WENGINE WASOME

